備急千金要方

心臟方-脈虛實第五

原文

論曰︰凡脈虛者好驚跳不定，脈實者洪滿。凡脈虛實之應主於心小腸。若其腑臟有病，從熱生則應臟，寒則應腑也。 

防風丸補虛調中，治脈虛驚跳不定，乍來乍去，主小腸腑寒方。 

防風 桂心 通草 茯神 遠志 麥門冬 甘草 人參 白石英（各三兩） 

上九味為末，白蜜和丸，如梧子大，酒服三十丸，日再，加至四十丸。 

升麻湯-治脈實洪滿，主心熱病方。 

升麻 子芩 澤瀉 梔子仁 淡竹葉 芒硝（各三兩） 生地黃（切，一升） 

上七味 咀，以水九升煮取三升，去滓，下芒硝，分三服。 

麻黃調心泄熱湯調心泄熱，治心脈厥大，寸口小腸熱，齒齲嗌痛方。 

麻黃 生薑（各四兩） 細辛 子芩 茯苓 芍藥（各五兩） 白朮（二兩） 桂心（一兩） 生地黃（切一升） 

上九味 咀，以水九升煮取三升，去滓，分三服，須利加芒硝三兩。 

針灸法脈不出針不容，穴在幽門兩旁各一寸五分。心悶痛上氣牽引小腸，灸巨闕二

